
Etica e deontoloxia na investigacion en psicoloxia: o fin non xustifica os medios.

A investigacion en psicoloxia € unha actividade presente desde os inicios da nosa formacion e
gue se mantén ou se deberia manter ao longo de toda ela. Facemos investigacién no grao,
master, doutoramentos e xa non € unha tarefa circunscrita a contextos académicos e
universitarios sendn que forma parte, tamén, dos contextos de practica aplicada e, por
suposto, constitle unha area sensible a aspectos éticos e deontoloxicos na nosa profesion.

Sen animo de facer unha revision historica, é preciso lembrar que o Cédigo de Nuremberg
(1947) se considera como o primeiro en establecer unha ética na investigacién con humanos,
salientando o consentimento libre e voluntario e a valoracién de riscos e beneficios. A partir
de ai féronse sucedendo diferentes declaracions e documentos que incidiron na importancia
de salvagardar unha ética neste campo: a “Declaracién de Helsinki” (1964), Convencién de
Asturias de Bioética (Consello de Europa, 1997) etc.

O Cddigo Deontoléxico dos Psicélogos e Psicologas dedicalle unha seccion (IV da Investigacion
e Docencia) con 6 artigos (do 33 ao 38) que inciden en: a importancia de facer investigacién
como forma de progreso da ciencia (artigo 33); evitacion do dano na investigacién (artigo 34),
participacion libres dos suxeitos, solicitar o seu consentimento e informarllos adecuadamente
dos posibles danos ou efectos adversos (artigo 35); evitacion de prexuizos duradeiros no grupo
control (artigo 36); respecto as persoas (artigo 37); e reducion ao minimo sufrimento na
investigacion con animais (artigo 38).

No caso da Asociacion Americana de Psicologia (APA), as cuestiéns éticas concrétanse ainda
mais, xa que engade aspectos tales como: a autorizacion institucional; o consentimento
informado e o consentimento informado para a gravacion de voces e imaxes; garantias de
liberdade sen consecuencias cando 0s suxeitos da investigacion son estudantes ou
subordinados; oferta de incentivos econémicas para a participacién en investigacion, tratando
de que estes non sexan excesivos ou inapropiados; e finalmente, todos os aspectos relativos &
publicacion de resultados da investigacion: non inventando datos, evitar declaracions falsas,
non plaxiar, coidar que os créditos da publicacion reflictan as contribucions das persoas
investigadoras e non a posicién xerarquica delas, non publicar como datos orixinais 0os que xa
foron publicados previamente e compartir datos de investigacion para a sda verificacion.

Finalmente gustarianos destacar a importancia dos Comités de Bioética como garantes de que
as investigaciéns cumpren criterios éticos e legais, ademais dos metodoléxicos. Por isto,
desde esta Comision aconsellamos que 0s proxectos de investigacién sexan sempre sometidos
a consideracién dos devanditos Comités que acrediten que retinen os requisitos adecuados.



